ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ՍՈՒԲՎԵՆՑԻԱ ՍՏԱՆԱԼՈՒ ՆՊԱՏԱԿՈՎ «ՀԱՄԱՅՆՔԱՅԻՆ ՓՈՂՈՑՆԵՐԻ ԱՍՖԱԼՏԱՊԱՏՈՒՄ» ԾՐԱԳՐԻ ԲՅՈՒՋԵՏԱՅԻՆ ՖԻՆԱՆՍԱՎՈՐՄԱՆ ՀԱՅՏԸ ՀԱՍՏԱՏԵԼՈՒ ՄԱՍԻՆ ՈՐՈՇՄԱՆ  ՆԱԽԱԳԾԻ ԸՆԴՈՒՆՄԱՆ


Որոշման նախագիծը մշակվել է հիմք ընդունելով «Տեղական ինքնակառավարման մասին» օրենքի 18-րդ հոդվածի 1-ին մասի 25-րդ կետը, հաշվի առնելով նաև համայնքի ղեկավարի առաջարկությունը Հայաստանի Հանրապետության 2023 թվականի պետական բյուջեից սուբվենցիա ստանալու նպատակով «Համայնքային փողոցների ասֆալտապատում» ծրագրի  բյուջետային ֆինանսավորման հայտը ներկայացնելու մասին:

Ծրագրի շահառուներն են համայնքի  88 093 բնակիչները։ Աբովյան համայնքի  բնակավայրերի ճանապարհների ոչ բարվոք վիճակը դժվարացնում է տրանսպորտային միջոցների տեղաշարժը: Այդ խնդրի լուծման համար անհրաժեշտ է իրականացնել ճանապարհների  բարեկարգման և հիմնանորոգման աշխատանքներ՝ ապահովելով տրանսպորտային միջոցների համար հարմարավետ տեղաշարժ։ Միաժամանակ համայնքը  ավելի գրավիչ կլինի  ներդրողների համար և կապահովի բարեկեցիկ միջավայր։ Ծրագրով նախատեսված ծախսերը հանդիսանում են կապիտալ բնույթի։ 
Հիմնանորոգված փողոցները կներառվեն համայնքային սեփականություն հանդիսացող գույքի ցանկում։ Ծրագրի իրականացման արդյունքում համայնքային սեփականություն հանդիսացող հիմնական միջոցների՝  ճանապարհների, արժեքը կավելանա ծրագրի արժեքի
չափով։ 
Վերանորոգվող ճանապարհները գլխավոր են, որոնք կից են դպրոցներին և բնակեցված թաղամասներին։ Ծրագրի իրականացման ընթացքում մոտավոր  կստեղծվի 85 ժամանակավոր  աշխատատեղեր:

Ծրագրի արժեքը կազմում է   934 285 000 դրամ, որի 65%-ը կամ 607 285 250 դրամը պետք է հատկացվի համայնքային բյուջեից (ծրագրի արժեքը կարող է փոխվել կախված մրցույթի արդյունքներից)։

Հայաստանի Հանրապետության 2023 թվականի պետական բյուջեից սուբվենցիա ստանալու նպատակով «Համայնքային փողոցների ասֆալտապատում» ծրագրի բյուջետային ֆինանսավորման հայտը հաստատելու մասին որոշման  նախագծի ընդունման առնչությամբ  այլ իրավական ակտերի ընդունման անհրաժեշտություն չի առաջանում։

Հայաստանի Հանրապետության 2023 թվականի պետական բյուջեից սուբվենցիա ստանալու նպատակով «Համայնքային փողոցների ասֆալտապատում» ծրագրի բյուջետային ֆինանսավորման հայտը հաստատելու մասին նախագծի ընդունման կապակցությամբ Աբովյան համայնքի բյուջեում  եկամուտների ավելացում  չի նախատեսվում, իսկ ծախսերը կավելանան մոտավոր 607 285 250 դրամի չափով՝ եթե սուբվենցիայի հայտը հաստատվի։ Գումարը կախված է նաև մրցույթի մասնակիցների ներկայացրած հայտերի գումարից։


ՀԱՄԱՅՆՔԻ ՂԵԿԱՎԱՐ՝

